
Fundargerð 1. fundar  
Starfshópur um sérhæfða akstursþjónustu í Hafnarfirði. 

Haldinn kl. 12, mánudaginn 25. mars 2019  að Strandgötu 6.  

Mættir: Helga Ingólfsdóttir, formaður, Margrét Vala Marteinsdóttir, Elísabet Hansdóttir, fulltrúi 

Ráðgjafarráðs, Guðmundur Ragnar Ólafsson, innkaupastjóri, Rósa Steingrímsdóttir, sviðsstjóri 

Fjármálasviðs, Fanney D. Halldórsdóttir, sviðsstjóri Fræðslu- og frístundaþjónustu og Rannveig 

Einarsdóttir, sviðsstjóri Fjölskylduþjónustu sem ritaði fundargerð. 

 

1. Erindisbréf. 

Farið var yfir erindisbréf hópsins. Nauðsynlegt er að starfshópurinn fjalli um alla sérhæfða  

akstursþjónustu sem sveitarfélagið er að veita s.s. akstursþjónustu fatlaðs fólks, skólaakstur, 

akstur vegna eldri borgara, samningurinn við Blindrafélagið o.fl. 

 

2. Ákveðið að akstursþjónusta fatlaðra, skólaakstur, akstur eldri borgara kallist hér eftir “Sérhæfð 

akstursþjónusta í Hafnarfirði.” 

 

3. Tölulegar upplýsingar. 

Starfshópurinn kallar eftir tölfræðiupplýsingum um akstursþjónustuna. Nauðsynlegt er að fyrir 

næsta fund liggi sundurliðun ferða í þjónustunni. Farið verði náið yfir hvernig þjónustan er nýtt, 

hverjar eru helstu þarfir viðskiptavinanna, hverjir eru að nýta þjónustuna o.fl. Þjónustan verði 

greind mjög nákvæmlega þannig að hægt sé að koma sem best til móts við þarfir þeirra sem nýta 

þjónustuna. Jafnframt er kallað eftir upplýsingum um hvað lengdur þjónustutími til kl. 01 kostar 

og hvað margir eru að nýta þjónustuna milli kl. 00-01. Í greiningunni verði notast við tölur frá 

árinu 2017 en það eru þær tölur sem miðað er við í Alta og NOR skýrslum. 

 

4. Þjónustulýsing. 

Rætt um sameiginlega þjónustulýsingu sveitarfélaganna á höfuðborgarsvæðinu. Samráðshópur 

félagsmálastjóra á höfuðborgarsvæðinu hefur lokið endurskoðun á  sameiginlegri 

þjónustulýsingu og sameiginlegum reglum akstursþjónustunnar. Helstu breytingar sem lagðar 

eru til í endurskoðuninni eru að skylt er að hafa myndavél í hverjum bíl sem hluta af 

öryggisbúnaði bílsins. Jafnframt er lögð til sú breyting að það skilyrði að þeir sem hafa fengið 

styrk til bifreiðakaupa frá Tryggingastofnun ríkisins og þeir sem njóta bensínstyrks skulu alla 

jafna ekki njóta rétta til ferðaþjónustu falli niður. 

Óskað er eftir áliti Ráðgjafarráðs varðandi ákvæðið um öryggismyndavélar í bílum. 

Mikilvægt er að farið sé afar vel yfir fyrirliggjandi þjónustulýsingu fyrir næsta fund starfshópsins. 

5. Innleiðingaráætlun. 

Starfshópurinn geri innleiðingaráætlun varðandi undirbúning, framkvæmd og skipulag 

þjónustunnar. 

 

6. Íbúafundur. 

Haft verði öflugt samráð við notendur þjónustunnar. Haldinn verði íbúafundur þar sem boðaðir 

vera notendur þjónustunnar og helstu hagsmunaaðilar. 



 

7. Ráðgjöf sérfræðinga. 

Sviðsstjóra Fjölskylduþjónustu er falið að leita til Mannvits varðandi ráðgjöf og aðkomu 

sérfræðinga að verkefninu. Mannvit hefur í tvígang annast útboð fyrir Kópavogsbæ og hefur því 

reynslu af slíkri vinnu. Hjá fyrirtækinu starfar öflugur hópur sérfræðinga með fjölbreytta þekkingu 

og reynslu.  

 

8. Fundartímar. 

Starfshópurinn mun funda í hádegi á mánudögum allt að 10 sinnum og stefnt er að því að ljúka 

störfum fyrir 1.júní nk. 

 

 

Fundi slitið kl. 13. 

 

 


